{[¢

N°74 - 2024

www.cig.gal

Boletings I

Sinaica

Por unha Galiza ceibe e sen explotacion

A CIG, indiscutibel primeira
forza sindical en Galiza

A CIG situase como indiscutibel
primeira forza sindical ao remate do
periodo de elecciéns sindicais en Ga-
liza, que se iniciou o 1 de xaneiro de
2020 e finalizou o 31 de decembro
de 2023. A central sindical obtivo un
total de 5.131 delegados e delegadas
e 0 31,05% da representacién total,
e mesmo mellorou, obtendo 589 de-
legados e delegadas mais, un 1,59%
mais que hai 4 anos.

A CIG manifesta o “orgullo” polo
traballo feito polos comparneiros e com-
pafieiras que deron o paso adiante para
formar parte deste proxecto colectivo
de emancipacién nacional e de clase.

Con todo, o importante “non é
ser un sindicato con gran nimero de
afiliacion e de representacion, senén
ser un instrumento Util e capaz, de
contrapoder fronte & explotacion de
clase e firme na defensa dos intereses
da clase traballadora galega”, explica
o secretario xeral, Paulo Carril.

Os datos

A CIG é primeira forza tamén nas
comarcas da Corufia, Ferrol, Compos-
tela, Pontevedra e Vigo, e segunda
en Lugo, empatada con CCOOQO, e
Ourense. En canto &s federaciéns,
a central sindical tamén se situou
como primeira forza en Construcion,
FGAMT, Industria, Saude, Servizos e
no Ensino Publico.

A segunda forza segue sendo a
UGT, con 4.248 delegados e delega-
daseun 25,71%, quedando a 883 da
CIG e 5,34 puntos por baixo da CIG.
CCOO queda como terceira forza,
con 4.142 delegados e delegadas e
un 25,07 % en porcentaxe, quedando

a 989 delegados e delegadas e 5,98
puntos por baixo da CIG.

Alén de ser primeira forza en todas
as comarcas, agas Lugo e Ourense, a
CIG tamén o é en boa parte das Uniéns
Locais, aquelas que se organizan en
torno s vilas. E o caso das Uniéns
Locais de Carballo e Cee, nesta Ultima
superando 0 43%, ou a Unién Local das
Pontes, cun 47,83%, a Union Local da
Marifa, a Union Local de Verin, tamén
con mais do 45% de representatividade
para a ClG, as Unions Locais da Estrada
e O Salnés, ou nas tres Unidns Locais
da drea de influencia de Vigo: O Baixo
Mifo, O Morrazo, e O Porrifio. No Baixo
Mifio, ademais, cun amplisimo 61.62%
de representatividade.

Condicion legal de “mais representativa”

Con estes resultados a CIG revalida e
reforza a condicion de primeira forza
sindical e a condicién legal de mais
representativa de acordo & Lei Orga-
nica de Liberdade Sindical (LOLS) que
o sindicalismo nacionalista ten desde
0 ano 1982.

Isto desprega efectos tamén no Es-
tado espafiol e por tal condicién partici-
pamos como membros de pleno dereito
na delegaciéon espafiola da Organiza-
cién Internacional do Traballo (OIT) e
dos organismos tripartitos creados no
seo da Administracion Xeral do Estado
e dos seus organismo auténomos.

Somos unha organizacion sindical
gue temos, por imperativo legal -mes-
mo constitucional-, dereito & partici-
pacién institucional en igualdade de
condicions ao resto das organizacions
sindicais mais representativas, que no

caso do Estado espanol son sé CIG,
o sindicato vasco ELA, CCOO e UGT.

Porén este Goberno espafol, e de
forma especial os Ministerios de Traba-
llo e Seguridade Social, destacan por
ser constantes e permanentes na falta
de respecto & nosa representacion e
aos nosos dereitos de participacion
institucional.

Por iso, é preciso seguir acumulan-
do forzas, mais poder sindical, porque
“onde hai sindicato, onde esta a CIG,
hai melloras reais nas nosas condicions
laborais e de vida”. Un poder sindical
“imprescindibel para combater o
roubo e saqueo & clase traballadora
e ao pobo galego”, mais tamén para
rematar “coa precariedade, co abuso
na contrataciéon a tempo parcial e fixa
descontinua en todos os sectores,
publicos e privados”.



STOP PRECARIEDADE - TRABALLO DIGNO

A CIG clama contra a precariedade
e por unha nova lexislacion laboral

Co inicio do mes de febreiro, a CIG
arrincou a campafa “Stop Precarieda-
de! Traballo digno” cunha multitudi-
naria asemblea e unha manifestacion
en Compostela na que mais de 2.000
delegados e delegadas reclamaron
unha nova lexislacién para dignifi-
car as condicions laborais da clase
traballadora galega. A precariedade
chegou a tal punto que hoxe ter un
traballo non garante os ingresos ne-
cesarios para poder vivir dignamente.

No decurso da asemblea, o secre-
tario xeral, Paulo Carril, responsabili-
zou desta situacion o “goberno espa-
Aol autodenominado mais progresista
da historia” por ter aprobado a Ultima
reforma laboral sen derrogar as ante-
riores, propiciando a instauracion da
“pobreza laboral, a continuidade das
desigualdades de xénero e a extension
dos baixos salarios”, pofiendo ao
dispor da patronal “mais medios para
empeorar as nosas condicions laborais
e salariais”.

Unha reforma laboral que, ex-
plicou, multiplicou a precariedade;
xeneralizou a contratacién a tempo
parcial e a fixa-descontinua, que pasa
a substituir os contratos temporais e
permite o abuso e uso fraudulento
dos periodos de proba, de xeito que
0s contratos se rescinden por non

superar ese periodo, sen ningun tipo
de indemnizacién. A isto engadiu o
fomento dos ERTE permanentes en
todos os sectores; o reforzo das ETT
e das axencias privadas de colocacién
para levar adiante toda esta reforma,
en prexuizo dos servizos publicos de
emprego.

Na asemblea, ademais da secre-
taria das Mulleres da CIG, Nicolasa
Castro, que denunciou como a xe-
neralizacion da precariedade empo-

breceu especialmente as mulleres
mesmo agrandando a fenda salarial
de xénero, e do secretario confederal
de Emprego, Francisco Gonzalez Sio,
gue chamou a “parar mediante a ne-
gociacién colectiva, a mobilizacién e a
folga o empobrecemento e a perda de
dereitos”, intervifleron as secretarias
e secretarios nacionais, que detallaron
a situacion de precariedade en cada
sector e as principais loitas e mobiliza-
cions que estamos enfrontando.

Deseiio planificado para aumentar beneficios
empeorando as condicions lahorais

Para Carril esta situacion é resultado
“dun deseno planificado polo capital,
no que os gobernos estan entrega-
dos & aprobacion de permanentes
reformas laborais, empeorando as
condicions laborais, xerando mais
inestabilidade e inseguridade laboral,
causando mais recortes nos dereitos
sociais que se ven substituidos por
programas de beneficencia social”.
Desefno no que “as empresas trans-
firen ao sector publico os custos sociais
de toda esta realidade de precariedade
xeneralizada e de baixos salarios que
cada ano caen mais no PIB”, dixo, e
gue se confirma ao cofnecerse o dato

de que "0 1% da poboacion mais rica
concentra 3 veces mais rigueza que
0 50% mais pobre, mentres mais do
52% das familias estan na pobreza
tefien emprego”, denunciou.

Por iso denunciou o papel do
didlogo social e de CCOO e UGT por
apoiar este modelo neoliberal. Como
exemplo puxo o V Acordo Estatal de
Negociacién Colectiva que considerou
exemplo de “entreguismo & patronal”
e que se comprometeu, desde a CIG
a “rachar” para “garantir o dereito a
negociar e decidir democraticamente
e de forma directa en Galiza os nosos
convenios colectivos”.

Por un plan galego de recuperacion economica

A manifestacion rematou diante do
edificio administrativo da Xunta de
Galiza, en San Caetano, porque o
secretario xeral da CIG acusou tamén
0 Goberno de Rueda, como o anterior
de Feixéo, de compartir estas politicas
e "aquelas que reforcen a dependen-
cia econémica e politica de Galiza ao
sistema espafol, negando un desen-
volvemento galego propio para frear
0 aumento do empobrecemento das
clases populares, a privatizacion dos
servizos publicos, o imparabel ave-
llentamento da poboacién, a deser-
tizacion social e industrial de moitas
comarcas e a continua emigracion por
falta de emprego”.

Reclamou un plan galego de recu-
peracion econdmica, industrializacion,
creacion de emprego digno e servizos
publicos “para facer fronte, con xus-
tiza social, aos efectos do cambio no
tecido produtivo e no mundo do tra-
ballo”. Cambios entre os que apuntou
"a descarbonizacion da economia, o
forte impacto da implantacién das
novas tecnoloxias e a intensificacion
do proceso de valorizaciéon do capital
mentres se desvaloriza o traballo”,
mentres vai a mais “o risco da exclu-
sion social e dun elevado e estrutural
desemprego”.

Organizacion e loita

Para combater a precariedade en
todas as suas formas e seguir acumu-
lando forzas, Paulo Carril lembrou aos
delegados e delegadas asistentes que
“a nosa acciéon sindical, individual e
colectiva, debe ser atrevida e decidida
en todos os ambitos, coherente coa
alternativa tedrica e co discurso que
temos pero sempre acompanada dun-
ha practica sindical real. Non podemos
guedar na aparencia de ser ou de
facer, de aparentes discursos radicais
porque é contraproducente e nos fai
vulnerabeis”.

Asi manifestou que "o recofece-
mento e credibilidade da CIG exixe
preocupacion por sermos referentes,
mellorando o cofecemento do que
sucede nos centros de traballo, ati-
nando na formulacion das alternativas

concretas, pofiéndonos & fronte das
loitas e encabezando a conflitividade
social e laboral”.

E concluiu chamando a “refor-
zar 0s nosos sinais de identidade,

0 asemblearismo, a participacién, a
combatividade e a creacién de orga-
nizaciéon para avanzar nas conquistas
de dereitos e na transformaciéon da
realidade”.



Ante as eleccions galegas

O vindeiro 18 de febreiro estan
convocadas elecciéons ao Parlamento
galego. Tras 14 anos de gobernos
do Partido Popular temos diante
de nés a oportunidade de superar
as nefastas politicas econémicas,
sociais, industriais e laborais que
tefien levado Galiza & ruina na que
hoxe se atopa.

Esta lexislatura que remata vén
marcada pola marcha de Feixéo e a
chegada de Alfonso Rueda, sen que
nada mudara nas politicas neoliberais
gue se pofien en marcha dende a Xun-
ta. Tanto un coma outro renunciaron a
exercer o seu papel como presidentes
de Galiza para actuar con submision
ao servizo do gran capital e ao ditado
da Unioén Europea.

A absoluta inhibicion deste Go-
berno do PP estase a percibir moi
claramente nas Ultimas semanas co
colapso da sanidade publica, nomea-
damente na Atencién Primaria; ou
cando ante a chegada de granulados
plasticos 4s nosas costas tanto a Xunta
como o Goberno central dedicanse a
culparse mutuamente da situacion,
optando pola desidia e o desleixo e
desatendendo as funcions que lles
son propias, € que en Moitos casos
estd a exercer a sociedade galega por
si mesma, como xa ten acontecido
noutras ocasions.

Fronte a un Goberno central do
PSOE e de Sumar aplicado en pofier en
marcha medidas de recorte ao ditado
de Bruxelas e sen sequera derrogar
as lesivas reformas que implantaron
gobernos anteriores, a Xunta segue
sen dar unha resposta, sen formular
medidas alternativas que non sexan
aplicar nunha version peor das mes-
mas politicas neoliberais e centralistas.

Nun contexto de grave aumento
da pobreza laboral e social, coa cares-
tia da vida sen dar tregua s familias
galegas, cando ter un emprego xa
non garante poder vivir dun xeito
minimamente digno, son necesarias
mais ca nunca politicas publicas que
concentren os recursos en favor dos
intereses do pobo galego.

Malia o empeoramento da situa-
cién, o PPAG segue a aplicar o mesmo
libro: ausencia dunha politica industrial
e de emprego; fomento do macrotu-
rismo e do sector servizos (Camifio de
Santiago mediante); desinterese pola
grave situacion demogréfica; entrega
dos nosos recursos as grandes empre-
sas enerxéticas, coa tramitacion de
macroparques edlicos e a eucaliptiza-
cidn cada vez maior dos nosos montes;
desmantelamento e privatizacién dos
servizos publicos, coa sanidade publica
e a atencién aos coidados nunha situa-
cién cada vez mais critica, etc.

Compre xa liquidar as politicas
gue vimos padecendo deste Goberno
da Xunta e das que sufrimos as con-
secuencias: desequilibrios territoriais
e sociais, desigualdade, pobreza,
emigracion.

Ao servizo do pobo

Dende a CIG levamos anos pofiendo
alternativas enriba da mesa. Sabemos
gue medidas son necesarias para aca-
bar coas desigualdades e coa pobreza
gue padecen as maiorias sociais. Este
pafs precisa con urxencia politicas
publicas que pofian 0s recursos ao
servizo do pobo; politicas econémicas
e industriais que creen emprego de
calidade, con salarios xustos; que re-
forcen a sanidade e a atencién &s per-
soas, e tamén o ensino; que defendan
0s nosos sectores produtivos basicos
e fomenten proxectos industriais que
pechen os ciclos produtivos na Galiza;
gue garantan unha verdadeira transi-
cion ecoldxica.

Cada un e cada unha de n6s po-
demos contribuir a que sen demora
haxa uns servizos publicos universais
e de calidade, erradicando a suUa
mercantilizacion. Podemos axudar a
acadar avances reais nos dereitos das
mulleres e na dignificacion das vidas
das persoas maiores. Cadaquén pode
facer a stia achega para rematar coas
fendas: a fenda salarial, a fenda das
pensions, a fenda dixital, a fenda entre
a Galiza urbana e a rural... Facémolo
cada vez que nos mobilizamos esixin-
do medidas alternativas como as que
a ClG propdn. E temos a oportunidade
de facelo tamén o 18 de febreiro.

Porque para converter en realidade
estas demandas precisase un cambio
de goberno, un cambio de politicas
para superar esta situacion e avanzar
cara a un futuro digno para a clase
traballadora e o pobo galego.

Por todo isto, na CIG apostamos en
institucions e administracions ao servi-
z0 do pobo e das maiorias sociais; e do
mesmo xeito que chamamos a reforzar
a posicion da CIG como primeira forza
sindical na Galiza, tamén facemos un
chamamento a participacion nas vin-
deiras eleccions, votando por forzas
politicas nacionalistas e de esquerdas
gue poidan levar as nosas alternativas
e demandas ao Parlamento galego e
incluilas nas politicas que se apliquen.

Porque o que queremos é exercer
0 noso dereito a vivir e traballar con
dignidade na nosa terra. Temos nas
nosas mans unha oportunidade para
sequir dando pasos no camifio dunha
Galiza ceibe e sen explotacion.



